
II-Bord Ewropew ghall-Protezzjoni tad-Data

Wara li kkunsidra I-Artikolu 70(1)(e) tar-Regolament 2016/679/UE tal-Parlament Ewropew u tal-Kunsill
tas-27 ta’ April 2016 dwar il-protezzjoni tal-persuni fizici fir-rigward tal-ipprocessar ta’ data personali
u dwar il-moviment liberu ta’ tali data, u li jhassar id-Direttiva 95/46/KE,

ADOTTA L-LINJI GWIDA LI GEJJIN

1 PARTI1—-INTRODUZZJONI

1.1 Sfond

Skont I-Artikolu 8 tal-Karta tad-Drittijiet Fundamentali tal-Unjoni Ewropea, id-data personali trid tigi
pprocessata b’mod gust ghal finijiet specifikati u abbazi ta’ bazi legittima stabbilita mil-ligi. F’dan ir-
rigward, I-Artikolu 6(1) tar-Regolament Generali dwar il-Protezzjoni tad-Data® (GDPR) jispecifika li I-
ipprocessar ghandu jkun legali biss abbazi ta’ wahda minn sitt kundizzjonijiet specifikati stipulati fl-
Artikolu 6(1)(a) sa (f). L-identifikazzjoni tal-bazi guridika xierqga li tikkorrispondi ghall-objettiv u I-
essenza tal-ipprocessar hija ta’ importanza essenzjali. IlI-kontrolluri jridu, fost affarijiet ohra, jiehdu
inkunsiderazzjoni l-impatt fuq id-drittijiet tas-suggetti tad-data meta jidentifikaw il-bazi guridika xierqga,
sabiex jirrispettaw il-principju tal-gustizzja.

III_

L-Artikolu 6(1)(b) GDPR jipprovdi bazi guridika ghall-ipprocessar tad-data personali sal-punt li
ipprocessar ikun mehtieg ghat-twettiq ta’ kuntratt li ghalih is-suggett tad-data huwa parti jew sabiex
jittiehdu passi fuq talba tas-suggett tad-data gabel ma jidhol f'kuntratt”.? Dan jappogga I-liberta tat-
twettiq ta’ negozju, li hija garantita mill-Artikolu 16 tal-Karta, u jirrifletti |-fatt li kultant |-obbligi
kuntrattwali lejn is-suggett tad-data ma jistghux jitwettqu minghajr ma s-suggett tad-data jipprovdi
certa data personali. Jekk l-ipprocessar specifiku jaghmel parti mill-konsenja tas-servizz mitlub, huwa
fl-interessi taz-zewg partijiet li tigi pprocessata dik id-data, billi inkella s-servizz ma jkunx jista’ jigi
pprovdut u I-kuntratt ma jkunx jista’ jitwettaq. Madankollu, il-kapacita li I-kontrollur jogghod fuq din
il-bazi guridika jew xi wahda mill-bazijiet guridic¢i I-ohra msemmija fl-Artikolu 6(1) ma tezentahx mill-
konformita mar-rekwiziti I-ohra tal-GDPR.

L-Artikoli 56 u 57 tat-Trattat dwar il-Funzjonament tal-Unjoni Ewropea jiddefinixxu u jirregolaw il-
rigward tas-“servizzi tas-so¢jeta tal-informazzjoni”.3 Dawn is-servizzi huma ddefiniti bhala “kull servizz
normalment ipprovdut ghal remunerazzjoni, mill-boghod, permezz ta’ mezzi elettroniéi u fuq it-talba
individwali ta’ ricevitur tas-servizzi.” Din id-definizzjoni testendi ghal servizzi li ma jithallsux
direttament mill-persuni li jircivuhom,* perezempju servizzi online iffinanzjati permezz tar-reklamar.
“Servizzi online”, kif tintuza f'dawn il-linji gwida, tirreferi ghal “servizzi tas-socjeta tal-informazzjoni”.

1 Ir-Regolament (UE) 2016/679 tal-Parlament Ewropew u tal-Kunsill tas-27 ta’ April 2016 dwar il-protezzjoni tal-persuni fizici fir-
rigward tal-ipprocessar ta’ data personali u dwar il-moviment liberu ta’ tali data, u li jhassar id-Direttiva 95/46/KE (ir-Regolament
Generali dwar il-Protezzjoni tad-Data).

2 Ara wkoll il-Premessa 44.

3 Ara perezempju d-Direttiva (UE) 2015/1535 tal-Parlament Ewropew u tal-Kunsill, u I-Artikolu 8 GDPR.

4 Ara |-Premessa 18 tad-Direttiva 2000/31/KE tal-Parlament Ewropew u tal-Kunsill tat-8 ta’ Gunju 2000 dwar ¢erti aspetti legali
tas-servizzi minn soc¢jeta tal-informazzjoni, partikolarment il-kummer¢ elettroniku, fis-Suq Intern.

L-izvilupp tad-dritt tal-Unjoni jirrifletti I-importanza centrali tas-servizzi online fis-soéjeta moderna. Il-
proliferazzjoni ta’ internet dejjem mixghul fuq il-mowbajl u d-disponibbilta mifruxa ta’ apparat konness
ippermetta I-izvilupp ta’ servizzi online f'ogsma bhall-midja socjali, il-kummerc elettroniku, it-tiftix fuq
I-internet, il-komunikazzjoni u l-ivvjaggar. Filwagt li xi whud minn dawn is-servizzi huma ffinanzjati
minn pagamenti mill-utent, ohrajn jigu pprovduti minghajr pagament monetarju mill-konsumatur, u
minflok huma ffinanzjati mill-bejgh ta’ servizzi ta’ reklamar online li jippermettu l-immirar lejn is-
suggetti tad-data. It-traccar tal-imgiba tal-utent ghall-finijiet ta’ dan ir-reklamar spiss jitwettaq b’modi
li I-utent ma jkunx konxju minnhom,® u jista’ ma jkunx immedjatament ovvju min-natura tas-servizz
ipprovdut, li jaghmilha kwazi impossibbli biex, fil-prattika, is-suggett tad-data jezercita ghazla
infurmata dwar Il-uzu tad-data tieghu.

F’dan l-isfond, il-Bord Ewropew ghall-Protezzjoni tad-Data® (EDPB) iqgis |i huwa xieraq li tigi pprovduta
gwida dwar l-applikabbilta tal-Artikolu 6(1)(b) biex tigi pprocessata data personali fil-kuntest ta’
servizzi online, sabiex jigi zgurat li din il-bazi guridika tintuza biss fejn xieraq.

II-Grupp ta’ Hidma tal-Artikolu 29 (WP29) precedentement esprima |-fehmiet tieghu dwar il-bazi tan-
necessita kuntrattwali skont id-Direttiva 95/46/KE fl-opinjoni tieghu dwar il-kuncett tal-interessi
legittimi tal-kontrollur tad-data.” Generalment, dik il-gwida tibga’ rilevanti ghall-Artikolu 6(1)(b) u I-
GDPR.

1.2  Kamp ta’ applikazzjonita’ dawn il-linji gwida

Dawn il-linji gwida jikkonéernaw I-applikabbilta tal-Artikolu 6(1)(b) ghall-ipprocessar tad-data
personali fil-kuntest ta’ kuntratti ghal servizzi online, irrispettivament minn kif jigu ffinanzjati s-servizzi.
Il-linji gwida se jiddeskrivu fil-qosor |-elementi ta’ pprocessar legali skont |-Artikolu 6(1)(b) GDPR u jqisu
I-kuncett ta’ “necessita” kif japplika ghal “mehtieg ghat-twettiq ta’ kuntratt”.

Ill

Ir-regoli dwar il-protezzjoni tad-data jirregolaw aspetti importanti ta’ kif is-servizzi online jinteragixxu
mal-utenti taghhom, madankollu, japplikaw regoli ohra wkoll. Ir-regolazzjoni tas-servizzi online tinvolvi
responsabbiltajiet funzjonali inkroc¢jati, fost affarijiet ohra fl-ogsma tal-ligi dwar il-protezzjoni tal-
konsumatur u d-dritt tal-kompetizzjoni. ll-kunsiderazzjonijiet li jirrigwardaw dawn Il-ogsma tad-dritt
imorru lil hinn mill-kamp ta’ applikazzjoni ta’ dawn il-linji gwida.

Ghalkemm I-Artikolu 6(1)(b) jista’ jigi applikat biss f'kuntest kuntrattwali, dawn il-linji gwida
generalment ma jesprimux fehma dwar il-validita ta’ kuntratti ghal servizzi online, billi dan jaga’ barra
mill-kompetenza tal-EDPB. Minkejja dan, il-kuntratti u |-klawzoli tal-kuntratt iridu jikkonformaw mar-
rekwiziti tal-dritt kuntrattwali u, skont il-kaz ghal kuntratti mal-konsumaturi, mal-ligijiet tal-protezzjoni
tal-konsumatur sabiex I-ipproc¢essar ibbazat fug dawk it-termini jitgies bhala gust u legali.

Hawn taht huma inkluzi xi osservazzjonijiet generali dwar il-principji tal-protezzjoni tad-data, izda
mhux se jkun hemm elaborazzjoni dwar il-kwistjonijiet kollha relatati mal-protezzjoni tad-data li jistghu
jfeggu waqt l-ipprocessar skont [-Artikolu 6(1)(b). IlI-kontrolluri dejjem iridu jizguraw li huma
jikkonformaw mal-principji tal-protezzjoni tad-data stipulati fl-Artikolu 5, kif ukoll mar-rekwiziti I-ohra
kollha tal-GDPR u, fejn applikabbli, mal-legizlazzjoni dwar il-privatezza digitali.

5 F'dan ir-rigward, il-kontrolluri jridu jissodisfaw |-obbligi ta’ trasparenza stipulati fil-GDPR.
6 Stabbilit skont I-Artikolu 68 GDPR.

7 L-Opinjoni 6/2014 tal-Grupp ta’ Hidma tal-Artikolu 29 dwar il-kuncett ta’ interessi legittimi tal-kontrollur tad-data skont I-

Artikolu 7 tad-Direttiva 95/46/KE (WP217). Ara, b’'mod partikolari, il-pagni 11, 16, 17, 18 u 55.

2 PARTI 2 - ANALIZI TAL-ARTIKOLU 6(1)(B)

2.1 Osservazzjonijiet generali

Il-bazi guridika ghall-ipprocessar abbazi tal-Artikolu 6(1)(b) trid titgies fil-kuntest tal-GDPR shih, tal-
objettivi stipulati fl-Artikolu 1, u flimkien mad-dmir tal-kontrolluri li jipprocessaw id-data personali
f’konformita mal-principji tal-protezzjoni tad-data skont I-Artikolu 5. Dan jinkludi I-ipprocessar tad-
data personali b’mod gust u trasparenti, u f'konformita mal-obbligi tal-limitazzjoni tal-iskop u tal-
minimizzazzjoni tad-data.

L-Artikolu 5(1)(a) GDPR jipprovdi li d-data personali trid tigi pprocessata legalment, b’'mod gust u
trasparenti fir-rigward tas-suggett tad-data. ll-principju tal-gustizzja jinkludi, fost affarijiet ohra, ir-
rikonoxximent tal-aspettattivi ragonevoli® tas-suggetti tad-data, kunsiderazzjoni tal-konsegwenzi
avversi possibbli ghalihom li jistghu jigu kkawzati mill-ipproéessar, u kunsiderazzjoni tar-relazzjoni u |-
effetti potenzjali tal-izbilan¢ bejnhom u I-kontrollur.

Kif imsemmi, bhala kwistjoni ta’ legalita, il-kuntratti ghal servizzi online iridu jkunu validi skont id-dritt
kuntrattwali applikabbli. Ezempju ta’ fattur rilevanti huwa jekk is-suggett tad-data jkunx minorenni.
F’kaz bhal dan (u minbarra I-konformita mar-rekwiziti tal-GDPR, inkluzi I-"protezzjonijiet specifici” li
japplikaw ghat-tfal),” il-kontrollur irid jizgura li huwa jikkonforma mal-ligijiet nazzjonali rilevanti dwar
il-kapacita tat-tfal li jidhlu f'kuntratti. Barra minn hekk, biex jizgura konformita mal-principji tal-
gustizzja u I-legalita, il-kontrollur irid jissodisfa rekwiziti legali ohra. Perezempju, ghal kuntratti konkluzi
minn konsumaturi, tista’ tkun applikabbli d-Direttiva 93/13/KEE dwar klawzoli ingusti f'kuntratti mal-
konsumatur (id-“Direttiva dwar Klawzoli Kuntrattwali Ingusti”).® L-Artikolu 6(1)(b) mhuwiex limitat
ghal kuntratti rregolati mil-ligi ta’ Stat Membru taz-ZEE.*

L-Artikolu 5(1)(b) tal-GDPR jipprevedi I-principju tal-limitazzjoni tal-iskop, li jehtieg li d-data personali
tingabar ghal finijiet specifikati, espli¢iti u legittimi, u li ma tigix ipprocessata ulterjurment b’'mod li jkun
inkumpatibbli ma’ dawk il-finijiet.

L-Artikolu 5(1)(c) jipprevedi I-minimizzazzjoni tad-data bhala principju, jigifieri l-ipprocessar ta’ ftit
kemm jista’ jkun data sabiex jinkiseb I-ghan. Din il-valutazzjoni tikkomplementa I|-valutazzjonijiet ta’
necessita skont I-Artikolu 6(1)(b) sa (f).

Kemm il-principju tal-limitazzjoni tal-iskop kif ukoll dak tal-minimizzazzjoni tad-data huma
partikolarment rilevanti f'kuntratti ghal servizzi online, li tipikament ma jigux innegozjati fuq bazi
individwali. L-avvanzi teknologi¢i jaghmluha possibbli li I-kontrolluri jigbru u jipproéessaw, aktar
facilment, aktar data personali minn gatt gabel. B’rizultat ta’ dan, hemm riskju akut li I-kontrolluri tad-

8 Xi data personali hija mistennija tkun privata jew ipprocessata biss b’certi modi, u l-ipprocessar tad-data ma ghandux ikun
ta’ sorpriza ghas-suggett tad-data. Fil-GDPR, il-kuncett ta’ “aspettattivi ragonevoli” jissemma specifikament fil-Premessi 47 u
50 b’relazzjoni mal-Artikolu 6(1)(f) u (4).

9 Ara |-Premessa 38, li tirreferi ghal tfal li jisthoqqgilhom protezzjoni specifika fir-rigward tad-data personali taghhom billi
jistghu jkunu ingas konxji mir-riskji, il-kkonsegwenzi u s-salvagwardji kkoncernati, kif ukoll mid-drittijiet taghhom relatati mal-
ipprocessar tad-data personali.

10 Klawzola tal-kuntratt li ma tkunx giet innegozjata individwalment mhijiex gusta skont id-Direttiva dwar il-Klawzoli
Kuntrattwali Ingusti “jekk, ghall-kuntrarju tar-rekwizit tal-bona fide, tikkawza zbilan¢ sinifikanti fid-drittijiet u fl-obbligi tal-
partijiet li jirrizulta mill-kuntratt, ghad-detriment tal-konsumatur”. Bhall-obbligu ta’ trasparenza fil-GDPR, id-Direttiva dwar
Klawzoli Kuntrattwali Ingusti tirrikjedi lingwagg semplici u li jinftiehem. L-ipproc¢essar tad-data personali li jkun ibbazat fuq dik
li titgies bhala klawzola ingusta, skont id-Direttiva dwar Klawzoli Kuntrattwali Ingusti, generalment ma jkunx konsistenti mar-
rekwizit skont |-Artikolu 5(1)(a) GDPR li I-ipprocessar ikun legali u gust.

11||-GDPR japplika ghal ¢erti kontrolluri barra miz-ZEE, ara |-Artikolu 3 GDPR.

data jistghu jfittxu li jinkludu klawzoli generali tal-ipprocessar fil-kuntratti sabiex jimmassimizzaw il-
gbir u l-uzu possibbli tad-data, minghajr ma jispecifikaw il-finijiet b’mod adegwat jew iqgisu l-obbligi tal-
minimizzazzjoni tad-data. Precedentement, id-WP29 iddikjara:

L-ghan tal-gbir irid jigi identifikat b’mod car u specifikat: huwa jrid ikun dettaljat bizzejjed biex
jiddetermina liem tip ta’ pprocessar huwa u mhuwiex inkluz fl-ghan specifikat, u biex
jippermetti |-valutazzjoni tal-konformita mal-ligi u l-applikazzjoni ta’ salvagwardji ghall-
protezzjoni tad-data. Ghal dawn ir-ragunijiet, ghan li jkun vag jew generali, bhal perezempju
“titjib tal-esperjenza tal-utenti”, “finijiet ta’ kummerdcjalizzazzjoni”, “finijiet ta’ sigurta tal-1T”
jew “ricerka fil-futur” - minghajr aktar dettall - generalment ma jissodisfax il-kriterji tal-

“ispecificita”. 1?

2.2 Interazzjoni tal-Artikolu 6(1)(b) ma’ bazijiet guridici ohra ghall-ipprocessar

Fejn l-ipprocessar ma jitgiesx bhala “necessarju ghall-ezekuzzjoni ta’ kuntratt”, jigifieri meta servizz
mitlub jista’ jigi pprovdut minghajr ma jsehh l-ipprocessar specifiku, I-EDPB jirrikonoxxi li tista’ tkun
applikabbli bazi guridika ohra, sakemm jigu ssodisfati I-kundizzjonijiet rilevanti. B’'mod partikolari, f'xi
c¢irkustanzi jista’ jkun aktar xieraq li wiehed jogghod fuq il-kunsens moghti liberament skont I-
Artikolu 6(1)(a). F’istanzi ohra, I|-Artikolu 6(1)(f) jista’ jipprovdi bazi guridika aktar xierga ghall-
ipprocessar. ll-bazi guridika trid tigi identifikata fil-bidu tal-ipprocessar, u l-informazzjoni moghtija lis-
suggetti tad-data f’konformita mal-Artikoli 13 u 14 trid tispecifika I-bazi guridika.

Huwa possibbli li bazi guridika ohra |li mhijiex I-Artikolu 6(1)(b) tista’ tissodisfa ahjar l-objettiv u I-
kuntest tal-operazzjoni ta’ processar inkwistjoni. L-identifikazzjoni tal-bazi guridika xierga hija marbuta
mal-principji tal-gustizzja u tal-limitazzjoni tal-iskop.™

Il-linji gwida tad-WP29 dwar il-kunsens jiccaraw ukoll li fejn “kontrollur ifittex li jipprocessa data
personali li fil-fatt tkun mehtiega ghall-ezekuzzjoni ta’ kuntratt, allura I-kunsens mhuwiex il-bazi
guridika xierqa”. Ghall-kuntrarju ta’ dan, I-EDPB jqis li fejn l-ipprocessar fil-fatt ma jkunx mehtieg ghall-
ezekuzzjoni ta’ kuntratt, dan l-ipprocessar jista’ jsir biss jekk jogghod fuq bazi guridika xierga ohra.*

F’konformita mal-obbligi ta’ trasparenza taghhom, il-kontrolluri ghandhom jizguraw li jevitaw
kwalunkwe konfuzjoni dwar liema hija I-bazi guridika applikabbli. Dan huwa partikolarment rilevanti
fejn il-bazi guridika xierqa tkun I-Artikolu 6(1)(b) u s-suggetti tad-data jidhlu f’kuntratt rigward servizzi
online. Skont i¢-cirkustanzi, is-suggetti tad-data jistghu jiehdu impressjoni zbaljata li jkunu ged jaghtu
I-kunsens taghhom f'’konformita mal-Artikolu 6(1)(a) meta jiffirmaw kuntratt jew meta jaccettaw il-
klawzoli ta’ servizz. Fl-istess hin, kontrollur jista’ jassumi, bi zball, li I-firma ta’ kuntratt tikkorrispondi
ghal kunsens fis-sens tal-Artikolu 6(1)(a). Dawn huma kuncetti kompletament differenti. Huwa
importanti li ssir distinzjoni bejn [-aécettazzjoni tal-klawzoli ta’ servizz biex jigi konkluz kuntratt u |-ghoti
tal-kunsens skont it-tifsira tal-Artikolu 6(1)(a), billi dawn il-kuncetti ghandhom rekwiziti u konsegwenzi
legali differenti.

12 | -Opinjoni 3/2013 tal-Grupp ta’ #Hidma tal-Artikolu 29 dwar il-limitazzjoni tal-iskop (WP203), il-pagni 15-16.

13 Meta I-kontrolluri jippruvaw isibu I-bazi guridika xierqa f’konformita mal-principju tal-gustizzja, dan ma jkunx jista’ jinkiseb
facilment jekk I-ewwel ma jkunux identifikaw b’'mod ¢ar il-finijiet tal-ipprocessar, jew jekk I-ipprocessar tad-data personali
jmur lil hinn minn dak li huwa mehtieg ghall-finijiet specifikati.

14 Ghal aktar informazzjoni dwar l-implikazzjonijiet relatati mal-Artikolu 9, ara I-Linji Gwida tal-Grupp ta’ #Hidma tal-Artikolu 29
dwar il-kunsens skont ir-Regolament 2016/679 (WP259), approvati mill-EDPB, il-pagni 19-20.



21.

22.

23.

24.

25.

B’relazzjoni mal-ipprocessar ta’ kategoriji specjali ta’ data personali, fil-linji gwida dwar il-kunsens, id-
WP29 osserva wkoll li:

I-Artikolu 9(2) ma jirrikonoxxix “mehtieq ghat-twettiq ta’ kuntratt” bhala eccezzjoni ghall-
projbizzjoni generali tal-ipprocessar ta’ kategoriji specjali ta’ data. Ghalhekk, il-kontrolluri u |-
Istati Membri li jiffaccjaw din is-sitwazzjoni ghandhom jesploraw l-ezenzjonijiet specifici fl-
Artikolu 9(2), is-subparagrafi (b) sa (j). Jekk ma tkun tapplika I-ebda wahda mill-eccezzjonijiet
(b) sa (j), il-ksib tal-kunsens esplicitu f’konformita mal-kundizzjonijiet ghall-kunsens validu fil-
GDPR tibga’ I-unika ec¢céezzjoni legali possibbli ghall-ipprocessar ta’ din id-data.*

2.3  Kamp ta’ applikazzjoni tal-Artikolu 6(1)(b)

L-Artikolu 6(1)(b) japplika fejn tigi ssodisfata kwalunkwe wahda minn zewg kundizzjonijiet: I-
ipprocessar inkwistjoni jrid ikun oggettivament mehtieg ghall-ezekuzzjoni ta’ kuntratt ma’ suggett tad-
data, jew l-ipprocessar irid ikun oggettivament mehtieg sabiex jittiehdu |-passi prekuntrattwali fuq
talba ta’ suggett tad-data.

2.4 Necessita

In-necessita tal-ipprocessar hija prerekwizit ghaz-zewg partijiet tal-Artikolu 6(1)(b). Mill-bidu nett,
huwa importanti li jigi osservat li I-kuncett ta’ xX'inhu “mehtieg ghall-ezekuzzjoni ta’ kuntratt” mhuwiex
sempli¢iment valutazzjoni ta’ x'inhu permess jew miktub fil-klawzoli ta’ kuntratt. Il-kunéett tan-
necessita ghandu tifsira indipendenti fid-dritt tal-Unjoni Ewropea, li trid tirrifletti |-objettivi tal-ligi dwar
il-protezzjoni tad-data®. Ghalhekk, dan jinvolvi wkoll kunsiderazzjoni tad-dritt fundamentali ghall-
privatezza u ghall-protezzjoni tad-data personali'’, kif ukoll ir-rekwiziti tal-prin¢ipji tal-protezzjoni tad-
data inkluz, notevolment, il-principju tal-gustizzja.

Il-punt tat-tlug huwa I-identifikazzjoni tal-ghan ghall-ipprocessar, u fil-kuntest ta’ relazzjoni
kuntrattwali, jista’ jkun hemm varjeta ta’ ghanijiet ghall-ipprocessar. Dawk il-finijiet iridu jigu specifikati
u kkomunikati lis-suggett tad-data, f’konformita mal-obbligi tal-limitazzjoni tal-iskop u tat-trasparenza
tal-kontrollur.

Valutazzjoni ta’ xX'inhu “mehtieg” tinvolvi valutazzjoni tal-ipprocessar ikkombinata u bbazata fuq il-fatti
“ghall-objettiv fil-mira, kif ukoll ta’ jekk ikunx inqas intruziv bi tgabbil ma’ possibbiltajiet ohra ghall-
ilhuq tal-istess ghan”.®® Jekk ikun hemm alternattivi realisti¢i u ingas intruzivi, l-ippro¢essar ma jkunx

“mehtieg”.® L-Artikolu 6(1)(b) mhuwiex se jkopri pprocessar li huwa utli izda li mhuwiex

15 ||-linji gwida tal-Grupp ta’ Hidma tal-Artikolu 29 dwar il-kunsens skont ir-Regolament 2016/679 (WP259), approvati mill-
EDPB, il-pagna 19.

16 [|-QGUE ddikjarat, f’ Huber, li “I-kwistjoni hija kunéett [necessita] li ghandu t-tifsira indipendenti tieghu fid-dritt Komunitarju
u li jrid jigi interpretat b’mod li jirrifletti bis-shih I-objettiv ta’ dik id-Direttiva, [Direttiva 95/46], kif stabbilit fl-Artikolu 1(1)
taghha”. QGUE, il-Kawza C-524/06, Heinz Huber vs Bundesrepublik Deutschland, it-18 ta’ Dicembru 2008, il-paragrafu 52.

17 Ara |-Artikoli 7 u 8 tal-Karta tad-Drittijiet Fundamentali tal-Unjoni Ewropea

18 Ara s-Sett ta’ Ghodod tal-EDPS: Valutazzjoni tan-Necessita ta’ Mizuri li jillimitaw id-dritt fundamentali ghall-protezzjoni ta’
data personali, il-pagna 5.

19 F’Schecke, il-QGUE ddecidiet li, meta tigi ezaminata n-necessita tal-ipprocessar tad-data personali, il-legizlatura kienet
tehtieg li tiehu inkunsiderazzjoni mizuri alternattivi u inqas intruzivi. I-QGUE, Kawzi Maghquda C-92/09 u C-93/09, Volker und
Markus Schecke GbR and Hartmut Eifert vs Land Hessen, 9. Novembru 2010. Dan gie ripetut mill-QGUE fil-kawza Rigas , fejn
hija ddecidiet li ““Fir-rigward tal-kundizzjoni dwar il-htiega tal-ipprocessar tad-data, ghandu jitfakkar li d-derogi u r-
restrizzjonijiet ghall-principju ta’ protezzjoni tad-data personali ghandhom joperaw fil-limiti ta’ dak li huwa strettament



oggettivament mehtieg ghat-twettiq tas-servizz kuntrattwali jew biex jittiehdu passi kuntrattwali
rilevanti fuq talba tas-suggett tad-data, anke jekk ikun necessarju ghall-finijiet kummercjali I-ohra tal-
kontrollur.

2.5 Necessarju ghall-ezekuzzjoni ta’ kuntratt mas-suggett tad-data

26. Kontrollur jista’ joqghod fuq I-ewwel possibbilta tal-Artikolu 6(1)(b) biex jippro¢essa d-data personali
meta, f'’konformita mal-obbligi tal-akkontabbilta tieghu skont I-Artikolu 5(2), ikun jista’ jistabbilixxi
kemm li l-ipprocessar isehh fil-kuntest ta’ kuntratt validu mas-suggett tad-data u li l-ipprocessar huwa
mehtieg sabiex dak il-kuntratt partikolari mas-suggett tad-data jkun jista’ esegwit. Fejn il-kontrolluri
ma jkunux jistghu juru li (a) jezisti kuntratt, (b) il-kuntratt huwa validu skont id-dritt kuntrattwali
nazzjonali applikabbli, u (c) li I-ipprocessar ikun oggettivament mehtieg ghall-ezekuzzjoni tal-kuntratt,
il-kontrollur ghandu jgis bazi guridika ohra ghall-ipprocessar.

27. Referenza sempli¢i ghall-ipprocessar tad-data f'kuntratt mhuwiex bizzejjed biex I-ipprocessar
inkwistjoni jaga’ taht il-kamp ta’ applikazzjoni tal-Artikolu 6(1)(b). Min-naha I-ohra, |-ipprocessar jista’
jkun oggettivament mehtieg anke jekk ma jissemmiex specifikament fil-kuntratt. F’kull kaz, il-kontrollur
irid jissodisfa |-obbligi ta’ trasparenza tieghu. Fejn kontrollur ifittex li jistabbilixxi li I-ipprocessar ikun
ibbazat fuq l-ezekuzzjoni ta’ kuntratt mas-suggett tad-data, huwa importanti li jigi vvalutat x’'inhu
oggettivament mehtieg ghall-ezekuzzjoni tal-kuntrattt. Huwa car li “mehtieg ghall-ezekuzzjoni” jehtieg
xi haga aktar minn klawzola kuntrattwali. Dan huwa car ukoll fid-dawl tal-Artikolu 7(4). Minkejja li din
id-dispozizzjoni tirrigwarda I-validita tal-kunsens biss, hija turi d-distinzjoni bejn attivitajiet ta’
pprocessar li huma mehtiega ghall-ezekuzzjoni ta’ kuntratt, u klawZoli li jaghmlu s-servizz kundizzjonali
fuq certi attivitajiet ta’ pprocessar li ma jkunux fil-fatt mehtiega ghall-ezekuzzjoni tal-kuntratt.

28. Fdan ir-rigward, |-EDPB japprova |-gwida adottata pre¢edentement mid-WP29 dwar id-dispozizzjoni
ekwivalenti skont id-Direttiva precedenti li “mehtieg ghall-ezekuzzjoni ta’ kuntratt mas-suggett tad-
data”:

... trid tigi interpretata strettament u ma tkoprix sitwazzjonijiet fejn I-ipprocessar ma jkunx
genwinament mehtieg ghall-ezekuzzjoni ta’ kuntratt, izda minflok jigi impost unilateralment
fuq is-suggett tad-data mill-kontrollur. Minbarra dan, il-fatt li xi pprocessar ikun kopert minn
kuntratt ma jfissirx awtomatikament li I-ipprocessar huwa mehtieg ghall-ezekuzzjoni tieghu.
[...] Anke jekk dawn I-attivitajiet ta’ pprocessar jissemmew specifikament fit-tipa zghira tal-
kuntratt, dan il-fatt wahdu ma jaghmilhomx “mehtiega” ghall-ezekuzzjoni tal-kuntratt.?°

29. L-EDPB jfakkar ukoll I-istess gwida tad-WP29 li tiddikjara:

Hawnhekk hawn konnessjoni cara bejn il-valutazzjoni tan-necessita u I-konformita mal-
principju tal-limitazzjoni tal-iskop. Huwa importanti li jigi ddeterminat ir-ragunament preciz
tal-kuntratt, jigifieri s-sustanza u l-objettiv fundamentali tieghu, billi huwa bi tqabbil ma’ dan

mehtieg”. II-QGUE, il-Kawza C-13/16, Valsts policijas Rigas rediona parvaldes Kartibas policijas parvalde vs Rigas pasvaldibas

SIA ‘Rigas satiksme’, il-paragrafu 30. Huwa mehtieg test strett necessarju ghal kwalunkwe limitazzjoni fuq I-ezercizzju tad-
drittijiet ghall-privatezza u ghall-protezzjoni tad-data personali fir-rigward tal-ipprocessar tad-data personali, ara s-Sett ta’
Ghodod tal-EDPS: Valutazzjoni tan-Necessita ta’ Mizuri li jillimitaw id-dritt fundamentali ghall-protezzjoni ta’ data personali,
il-pagna 7.

20 | -Opinjoni 6/2014 tal-Grupp ta’ Hidma tal-Artikolu 29 dwar il-kuncett ta’ interessi legittimi tal-kontrollur tad-data skont I-
Artikolu 7 tad-Direttiva 95/46/KE (WP217), il-pagna 16-17.



30.

31.

32.

33.

34.

ir-ragunament li jigi ttestjat jekk Il-ipprocessar tad-data huwiex mehtieg ghall-ezekuzzjoni
tieghu.?

Meta jigi vvalutat jekk I-Artikolu 6(1)(b) huwiex bazi guridika xierga ghall-ipprocessar fil-kuntest ta’
servizz kuntrattwali online, ghandhom jittiehdu inkunsiderazzjoni I-ghan, I-iskop jew l-objettiv
partikolari tas-servizz. Ghall-applikabbilta tal-Artikolu 6(1)(b), huwa mehtieg |i l-ipprocessar ikun
oggettivament mehtieg ghal ghan li jkun integrali biex jitwassal dak is-servizz kuntrattwali lis-suggett
tad-data. Mhuwiex eskluz l-ipprocessar tad-dettalji tal-pagament ghall-finijiet tad-debitar ghas-servizz.
Il-kontrollur ghandu jkun kapadi juri kif, fil-fatt, is-suggett principali tal-kuntratt specifiku mas-suggett
tad-data ma jistax jitwettaq jekk ma jsirx l-ipprocessar specifiku tad-data personali inkwistjoni. |l-
kwistjoni importanti hawnhekk hija r-rabta bejn id-data personali u |-operazzjonijiet ta’ pprocessar
ikkoncernati, kif ukoll it-twettiq jew le tas-servizz ipprovdut skont il-kuntratt.

Il-kuntratti ghal servizzi digitali jistghu jinkorporaw klawzoli espressi li jimponu kundizzjonijiet
addizzjonali dwar ir-reklamar, il-pagamenti jew il-cookies, fost affarijiet ohrajn. Kuntratt ma jistax
jespandi b’'mod artifi¢jali |-kategoriji ta’ data personali jew it-tipi ta’ operazzjoni ta’ processar li |-
kontrollur ikun irid iwettaq ghall-ezekuzzjoni tal-kuntratt skont it-tifsira tal-Artikolu 6(1)(b).

Il-kontrollur ghandu jkun jista’ jiggustifika n-necessita tal-ipprocessar tieghu b’referenza ghall-ghan
kuntrattwali fundamentali u mifhum reciprokament. Dan jiddependi mhux biss fuq il-perspettiva tal-
kontrollur, izda wkoll fuq il-perspettiva ragonevoli tas-suggett tad-data meta jidhol fil-kuntratt, u jekk
il-kuntratt ikunx ghadu jista’ jitgies bhala “esegwit” minghajr I-ipprocessar inkwistjoni. Ghalkemm il-
kontrollur jista’ jqgis li l-ipproc¢essar huwa mehtieg ghall-ghan kuntrattwali, huwa importanti li huwa
jezamina bir-reqqga |-perspettiva ta’ suggett tad-data medju sabiex jizgura li jkun hemm fehim reciproku
genwin dwar |-ghan kuntrattwali.

Sabiex titwettaq il-valutazzjoni ta’ jekk ikunx applikabbli I-Artikolu 6(1)(b), jistghu jkunu ta’ gwida I-
mistogsijiet li gejjin:

X'inhi n-natura tas-servizz ipprovdut lis-suggett tad-data? X'inhuma I-karatteristici li
jiddistingwuh?

X'inhu r-ragunament preciz tal-kuntratt (jigifieri s-sustanza u l-objettiv fundamentali
tieghu)?

X'inhuma I-elementi essenzjali tal-kuntratt?

X'inhuma |-perspettivi u l-aspettattivi reciproci tal-partijiet fil-kuntratt? Is-servizz kif inhu
promoss jew irreklamat lis-suggett tad-data? Meta titgies in-natura tas-servizz, utent
ordinarju tas-servizz kieku jistenna b’'mod ragonevoli li l-ipprocessar previst isehh sabiex
jigi esegwit il-kuntratt li huwa jkun firmatarju tieghu?

Jekk il-valutazzjoni ta’ x'inhu “mehtieg ghall-ezekuzzjoni ta’ kuntratt”, li trid titwettaq gabel il-bidu tal-
ipprocessar, turi li l-ipprocessar intenzjonat imur lil hinn ta’ dak li huwa oggettivament mehtieg ghall-
ezekuzzjoni ta’ kuntratt, dan ma jaghmilx dan l-ipprocessar fil-futur illegali minnu nnifsu. Kif diga
ssemma, I-Artikolu 6 jaghmilha ¢ara li bazijiet guridici ohra huma potenzjalment disponibbli gabel il-
bidu tal-ipproc¢essar.?

21 |bid., pagna 17.
22 Ara I-Linji Gwida tal-Grupp ta’ Hidma tal-Artikolu 29 dwar il-kunsens skont ir-Regolament 2016/679 (WP259), approvati
mill-EDPB, il-pagna 31, li fih jigi ddikjarat li: “Skont il-GDPR, mhuwiex possibbli li wiehed jagleb minn bazi guridika ghal ohra.”

35.

36.

37.

Jekk, matul il-hajja ta’ servizz, tigi introdotta teknologija gdida li tibdel kif tigi pprocessata d-data
personali, jew is-servizz jevolvi b’xi mod iehor, il-kriterji ta’ hawn fuq iridu jergghu jigu vvalutati biex
jigi ddeterminat jekk xi operazzjonijiet ta’ processar godda jew mibdula jistghux ikunu bbazati fuq I-
Artikolu 6(1)(b).

Ezempju 1

Suggett tad-data jixtri xi oggetti minghand bejjiegh bl-imnut online. Is-suggett tad-data jrid ihallas bil-
karta tal-kreditu u jrid li I-prodotti jigu kkonsenjati fl-indirizz domiciljari tieghu. Sabiex jissodisfa I-
kuntratt, il-bejjiegh bl-imnut irid jipprocessa l-informazzjoni tal-karta tal-kreditu u l-indirizz tal-
fatturazzjoni tas-suggett tad-data ghal finijiet ta’ pagament, u l-indirizz domiciljari tas-suggett tad-data
ghall-konsenja. Ghalhekk, I-Artikolu 6(1)(b) huwa applikabbli bhala bazi guridika ghal dawn I-attivitajiet
ta’ pprocessar.

Madankollu, jekk il-klijent ikun ghazel konsenja lejn punt ta’ gbir, l-ipprocessar tal-indirizz domiciljari
tas-suggett tad-data ma jibgax mehtieg ghall-ezekuzzjoni tal-kuntratt ta’ xiri. Kwalunkwe pprocessar
tal-indirizz tas-suggett tad-data f'dan il-kuntest ikun jehtieg bazi guridika differenti mill-
Artikolu 6(1)(b).

Ezempju 2

L-istess bejjiegh bl-imnut online jixtieq ifassal profili tal-preferenzi u tal-istil ta’ hajja tal-utent, abbazi
taz-zjarat tieghu fuq is-sit web. L-ikkompletar tal-kuntratt ta’ xiri ma jiddependix fuq it-tfassil ta’ dawn
il-profili. Anke jekk it-tfassil ta’ profili jissemma specifikament fil-kuntratt, dan il-fatt wahdu ma
jaghmlux “mehtieg” ghall-ezekuzzjoni tal-kuntratt. Jekk il-bejjiegh bl-imnut online jixtieq iwettaq dan
it-tfassil ta’ profili, huwa jrid joqghod fuq bazi guridika differenti.

Fil-limiti tad-dritt kuntrattwali, u jekk applikabbli, id-dritt tal-konsumatur, il-kontrolluri jistghu jfasslu
n-negozju, is-servizzi u I-kuntratti taghhom liberament. F’xi kazijiet, kontrollur jista’ jkun jixtieq jigbor
flimkien f'kuntratt wiehed bosta servizzi jew elementi separati ta’ servizz b'finijiet fundamentali,

karatteristici jew ragunament differenti. Dan jista’ johloq sitwazzjoni ta’ “jew hekk jew xejn” ghas-
suggetti tad-data, li jistghu jkunu interessati f’'wiehed mis-servizzi biss.

Bhala kwistjoni tad-dritt tal-protezzjoni tad-data, il-kontrolluri jridu jiehdu inkunsiderazzjoni li I-
attivitajiet ta’ pprocessar previsti jrid ikollhom bazi guridika xierga. Fejn il-kuntratt jikkonsisti minn
bosta servizzi separati jew elementi ta’ servizz li jistghu, fil-fatt, jitwettqu b’mod ragonevoli
indipendentement minn xulxin, tfegg il-mistogsija ta’ sa fejn I-Artikolu 6(1)(b) jista’ jservi ta’ bazi
guridika. L-applikabbilta tal-Artikolu 6(1)(b) ghandha tigi vvalutata fil-kuntest ta’ kull wiehed minn
dawk is-servizzi separatament, fejn jitgies x’'inhu oggettivament mehtieg ghat-twettiq ta’ kull wiehed
mis-servizzi individwali li s-suggett tad-data jkun talab jew irregistra lilu nnifsu ghalihom b’'mod attiv.
Din il-valutazzjoni tista’ tizvela li certi attivitajiet ta’ pproc¢essar mhumiex mehtiega ghas-servizzi
individwali mitluba mis-suggett tad-data, izda minflok huma mehtiega ghall-mudell kummer¢jali usa’
tal-kontrollur. F'dak il-kaz, I-Artikolu 6(1)(b) ma jkunx bazi guridika ghal dawk I-attivitajiet. Madankollu,
bazijiet guridi¢i ohra jistghu jkunu disponibbli ghal dak l-ipprocessar, bhall-Artikolu 6(1)(a) jew (f),
sakemm jigu ssodisfati |-kriterji rilevanti. Ghalhekk, il-valutazzjoni tal-applikabbilta tal-Artikolu 6(1)(b)
ma taffettwax il-legalita tal-kuntratt jew ir-raggruppament tas-servizzi.

38.

39.

40.

41.

42.

43.

Kif diga osserva d-WP29, il-bazi guridika tapplika biss ghal dak li huwa mehtieg ghall-eZzekuzzjoni ta’
kuntratt.?® Ghalhekk, hija ma tapplikax awtomatikament ghall-azzjonijiet ulterjuri kollha kkawzati min-
nuqqas ta’ konformita jew ghall-in¢identi I-ohra kollha fl-ezekuzzjoni ta’ kuntratt. Madankollu, certi
azzjonijiet jistghu jigu previsti b’mod ragonevoli u huma necessarji f'relazzjoni kuntrattwali normali,
bhal meta jintbaghtu noti formali ta’ tfakkir dwar pagamenti pendenti, jew il-korrezzjoni ta’ zbalji, jew
dewmien fl-ezekuzzjoni tal-kuntratt. L-Artikolu 6(1)(b) jista’ jkopri l-ipproéessar tad-data personali li
tkun mehtiega b’relazzjoni ma’ dawn l-azzjonijiet.

Ezempju 3

Kumpanija tbigh xi prodotti online. Klijent jikkuntattja lill-kumpanija minhabba li I-kulur tal-prodott
mixtri huwa differenti minn dak li ntlahaq gbil dwaru. L-ipprocessar tad-data personali tal-konsumatur
ghall-finijiet tar-rettifika ta’ din il-kwistjoni jista’ jkun ibbazat fuq I-Artikolu 6(1)(b).

Garanzija kuntrattwali tista’ tkun parti mill-ezekuzzjoni ta’ kuntratt, u ghalhekk il-hzin ta’ certa data
ghal perjodu ta’ zmien ta’ zamma specifikat wara li jkun gie ffinalizzat Il-iskambju tal-oggetti/is-

2.6 Terminazzjoni tal-kuntratt

Kontrollur irid jidentifika |-bazi guridika xierga ghall-operazzjonijiet ta’ pprocessar previsti gabel ma
jibda l-ipprocessar. Fejn I-Artikolu 6(1)(b) ikun il-bazi ghal xi attivitajiet ta’ pprocessar jew ghalihom
kollha, il-kontrollur ghandu janticipa x’jigri jekk jintemm dak il-kuntratt.?*

Fejn l-ipprocessar tad-data personali jkun ibbazat fuq I-Artikolu 6(1)(b) u I-kuntratt jigi tterminat
kompletament, allura bhala regola generali, l-ipprocessar ta’ dik id-data ma jibgax mehtieg ghall-
ezekuzzjonita’ dak il-kuntratt u ghalhekk il-kontrollur ikollu jieqaf jipprocessa. Is-suggett tad-data jista’
jkun ipprovda d-data personali tieghu fil-kuntest ta’ relazzjoni kuntrattwali, filwaqt li jafda li d-data se
tigi pprocessata biss bhala parti mehtiega minn dik ir-relazzjoni. Ghalhekk, huwa generalment ingust li
jsir trasferiment lejn bazi guridika gdida meta ma tkomplix tezisti I-bazi guridika originali.

Meta jigi tterminat kuntratt, dan jista’ jinvolvi xi amministrazzjoni, bhar-ritorn ta’ oggetti jew
pagament. L-ipprocessar assocjat jista’ jkun ibbazat fuq I-Artikolu 6(1)(b).

L-Artikolu 17(1)(a) jipprovdi li d-data personali ghandha tithassar meta ma tibqax mehtiega b’relazzjoni
mal-finijiet li tkun ingabret ghalihom. Minkejja dan, dan ma japplikax jekk l-ipprocessar ikun mehtieg
ghal certi finijiet specific¢i, inkluza |-konformita ma’ obbligu legali skont I-Artikolu 17(3)(b), jew I-
istabbiliment, |-ezercizzju jew id-difiza ta’ pretensjonijiet legali, skont I-Artikolu 17(3)(e). Fil-prattika,
jekk il-kontrolluri jhossu htiega generali li jzommu registri ghal finijiet legali, huma jridu jidentifikaw
bazi guridika ghal dan fil-bidu tal-ipprocessar, u jridu jikkomunikaw b’'mod ¢ar mill-bidu nett ghal kemm

23 |-Opinjoni 6/2014 tal-Grupp ta’ Fidma tal-Artikolu 29 dwar il-kuncett ta’ interessi legittimi tal-kontrollur tad-data skont |-
Artikolu 7 tad-Direttiva 95/46/KE (WP217), il-pagna 17-18.

24 Jekk kuntratt jigi invalidat sussegwentement, dan ikollu impatt fuq il-legalita (kif mifhuma fl-Artikolu 5(1)(a)) tal-ipprocessar
li jibga’ ghaddej. Madankollu, dan ma jimplikax awtomatikament li I-ghazla tal-Artikolu 6(1)(b) bhala I-bazi guridika kienet
skorretta.

44,

45.

46.

47.

zmien ikunu bihsiebhom izommu r-registri ghal dawn il-finijiet legali wara t-terminazzjoni ta’ kuntratt.
Jekk jaghmlu dan, huma ma jkollhomx ghalfejn ihassru d-data mat-terminazzjoni tal-kuntratt.

Madankollu, jista’ jkun li bosta operazzjonijiet ta’ processar b’ghanijiet u bazijiet guridici separati gew
identifikati fil-bidu tal-ipprocessar. Sakemm dawk |-operazzjoni ta’ pprocessar I-ohra jibqghu legali u |-
kontrollur ikun ikkomunika b’mod ¢ar dwar dawk I-operazzjonijiet fil-bidu tal-ipproc¢essar f'’konformita
mal-obbligi ta’ trasparenza tal-GDPR, ikun ghadu possibbli li tigi pprocessata d-data personali dwar is-
suggett tad-data ghal dawk il-finijiet separati wara t-terminazzjoni tal-kuntratt.

Ezempju 4

Servizz online jipprovdi servizz ta’ abbonament li jista’ jigi kkancellat f'kull hin. Meta jigi konkluz
kuntratt ghas-servizz, il-kontrollur jipprovdi informazzjoni lis-suggett tad-data dwar l-ipprocessar tad-
data personali.

Il-kontrollur jispjega, fost affarijiet ohra, li sakemm ikun fis-sehh il-kuntratt, huwa se jipprocessa data
dwar l-uzu tas-servizz biex johrog fatturi. ll-bazi guridika applikabbli hija I-Artikolu 6(1)(b) billi |-
ipprocessar ghal finijiet ta’ fatturazzjoni jista’ jitgies bhala oggettivament mehtieg ghall-ezekuzzjoni
tal-kuntratt. Madankollu, meta I-kuntratt jigi tterminat u bil-prezunzjoni li ma jkunx hemm
pretensjonijiet legali rilevanti pendenti jew rekwiziti legali ghaz-zamma tad-data, tithassar l-istorja tal-
uzu.

Barra minn hekk, il-kontrollur jinforma lis-suggett tad-data li huwa ghandu obbligu legali fid-dritt
nazzjonali li jzomm certa data personali ghall-finijiet tal-kontabbilta ghal ghadd specifikat ta’ snin. Il-
bazi guridika xierga hija I-Artikolu 6(1)(c), u z-zamma ssehh anke jekk jigi tterminat il-kuntratt.

2.7 Necessarju biex jittiehdu passi gabel id-dhul f'kuntratt

It-tieni possibbilta tal-Artikolu 6(1)(b) tapplika fejn I-ipprocessar ikun mehtieg sabiex jittiehdu passi fug
talba tas-suggett tad-data gabel jidhol f’kuntratt. Din id-dispozizzjoni tirrifletti |-fatt li I-ipprocessar
preliminari tad-data personali jista’ jkun mehtieg qabel il-konkluzjoni ta’ kuntratt, sabiex tigi ffacilitata
I-konkluzjoni effettiva ta’ dak il-kuntratt.

Fi zmien l-ipprocessar, jista’ ma jkunx car jekk effettivament ikunx se jigi konkluz kuntratt. Madankollu,
it-tieni possibbilta tal-Artikolu 6(1)(b) tista’ tapplika xorta wahda sakemm is-suggett tad-data jaghmel
it-talba fil-kuntest ta’ dhul potenzjali f'kuntratt u l-ipprocessar inkwistjoni jkun mehtieg biex jittiehdu
I-passi mitluba. F’konformita ma’ dan, fejn suggett tad-data jikkuntattja lill-kontrollur biex jistagsi dwar
id-dettalji tal-offerta ta’ servizzi tal-kontrollur, I-ipprocessar tad-data personali tas-suggett tad-data
biex tintbaghat twegiba ghall-mistogsija jista’ jkun ibbazat fuq I-Artikolu 6(1)(b).

F’kull kaz, din id-dispozizzjoni ma tkoprix kummercjalizzazzjoni spontanja jew ipprocessar iehor li
jitwettaq biss fuq inizjattiva tal-kontrollur tad-data, jew inkella fuq talba ta’ parti terza.

Ezempju 5

Suggett tad-data jipprovdi I-kodici postali tieghu biex jara jekk fornitur ta’ servizz partikolari joperax
fiz-zona tieghu. Dan jista’ jitgies bhala pprocessar mehtieg biex jittiehdu passi fuq it-talba tas-suggett
tad-data qabel jidhol f'kuntratt, skont I-Artikolu 6(1)(b).

48.

49.

50.

Ezempju 6

F’'xi kazijiet, l-istituzzjonijiet finanzjarji jkollhom obbligu li jidentifikaw il-klijenti taghhom skont id-dritt
nazzjonali. F’konformita ma’ dan, gabel jigi konkluz kuntratt mas-suggetti tad-data, bank jitlob li jara
d-dokumenti tal-identita taghhom.

F'dan il-kaz, l-identifikazzjoni hija mehtiega ghal obbligu legali f'isem il-bank, aktar milli biex jittiehdu
passi fuq talba tas-suggett tad-data. Ghalhekk, il-bazi guridika xierqa mhijiex I-Artikolu 6(1)(b), izda I-
Artikolu 6(1)(c).

3 PARTI 3 — APPLIKABBILTA TAL-ARTIKOLU 6(1)(B) F’'SITWAZZJONIIET
SPECIFICI

|II

3.1 Ipprocessar ghal “titjib fis-servizz”?

Servizzi online spiss jigbru informazzjoni dettaljata dwar kif I-utenti juzaw is-servizz taghhom. Fil-bicca
I-kbira mill-kazijiet, il-gbir ta’ metrika organizzazzjonali relatata ma’ servizz jew ta’ dettalji dwar I-
involviment tal-utent ma jistax jitgies bhala mehtieg ghall-forniment tas-servizz, billi s-servizz ikun jista’
jitwassal fin-nuqqas tal-ipprocessar ta’ din id-data personali. Minkejja dan, huwa possibbli li fornitur
ta’ servizz ikun jista’ jogghod fuq bazijiet guridici alternattivi ghal dan I-ipprocessar, bhal interess jew
kunsens legittimi.

L-EDPB ma jqisx li I-Artikolu 6(1)(b) generalment ikun bazi guridika xierga ghall-ipprocessar ghall-finijiet
tat-titjib ta’ servizz jew ghall-izvilupp ta’ funzjonijiet godda f'servizz ezistenti. Fil-bi¢¢a I-kbira mill-
kazijiet, utent jidhol f’kuntratt biex jaghmel uzu minn servizz ezistenti. Filwaqt li I-possibbilta ta’ titjib
u ta’ modifiki ghal servizz tista’ tigi inkluza ta’ rutina fil-klawzoli tal-kuntratt, dan l|-ipprocessar
normalment ma jistax jitgies bhala oggettivament mehtieg ghall-ezekuzzjoni tal-kuntratt mal-utent.

3.2 Ipprocessar ghall-“prevenzjoni tal-frodi”

Kif diga osserva d-WP29,% l-ipprocessar ghall-finijiet ta’ prevenzjoni tal-frodi jista’ jinvolvi I-monitoragg
u t-tfassil ta’ profil tal-klijenti. Fil-fehma tal-EDPB, dan l-ipprocessar aktarx imur lil hinn minn dak li
huwa oggettivament mehtieg ghall-ezekuzzjoni ta’ kuntratt ma’ suggett tad-data. Madankollu, I-
ipprocessar tad-data personali li hija strettament mehtiega ghall-finijiet tal-prevenzjoni tal-frodi jista’
jikkostitwixxi interess legittimu tal-kontrollur tad-data®’, u ghalhekk jista’ jitgies bhala legali, jekk ir-
rekwiziti specifici tal-Artikolu 6(1)(f)(interessi legittimi) jigu ssodisfati mill-kontrollur tad-data. Barra
minn hekk, I-Artikolu 6(1)(c) (obbligu legali) jista’ jipprovdi wkoll bazi guridika ghal dan l|-ipprocessar
tad-data.

25 Jista’ jkun ukoll il-kaz li servizzi online ikunu jridu jiehdu inkunsiderazzjoni d-Direttiva (UE) 2019/770 tal-Parlament Ewropew
u tal-Kunsill tal-20 ta’ Mejju 2019 dwar certi aspetti li jikkoncernaw il-kuntratti ghall-provvista ta’ kontenut digitali u ta’
servizzi digitali (GU L 136, 22.5.2019, p. 1), li se tibda tapplika mill-1 ta’ Jannar 2022.

26 | -Opinjoni 6/2014 tal-Grupp ta’ Hidma tal-Artikolu 29 dwar il-kuncett ta’ interessi legittimi tal-kontrollur tad-data skont I-
Artikolu 7 tad-Direttiva 95/46/KE (WP217), il-pagna 17.

27 Ara |-Premessa 47, is-sitt sentenza.

51.

52.

53.

54.

55.

56.

3.3 Ipprocessar ghal reklamar online li jaghraf I-imgiba

Ir-reklamar online li jaghraf l-imgiba, u kwalunkwe traccar u tfassil ta’ profili relatati ta’ suggetti tad-
data, spiss jintuzaw biex jigu ffinanzjati servizzi online. Pre¢edentement, id-WP29 iddikjara I-fehma
tieghu dwar dan l-ipprocessar, fejn iddikjara:

in-[necessita kuntrattwali] mhijiex bazi guridika xierqa ghat-tfassil ta’ profil tal-preferenzi u tal-
istil ta’ hajja tal-utent abbazi tas-sekwenza tal-ikklikkjar tieghu fuq sit web u tal-oggetti
mixtrija. Dan huwa minhabba li I-kontrollur tad-data ma jkunx gie kkuntrattat biex iwettaq it-
tfassil ta’ profili, izda minflok biex perezempju jikkonsenja oggetti u jwassal servizzi
partikolari.?®

Bhala regola generali, |-ipprocessar tad-data personali ghar-reklamar li jaghraf l-imgiba mhuwiex
mehtieg ghall-ezekuzzjoni ta’ kuntratt ghal servizzi online. Normalment, ikun difficli li jitressaq I-
argument li I-kuntratt ma jkunx twettaq minhabba li ma kienx hemm reklami li jaghrfu I-imgiba. Dan
huwa appoggat ulterjurment mill-fatt li, skont I-Artikolu 21, is-suggetti tad-data ghandhom id-dritt
assolut li joggezzjonaw ghall-ipprocessar tad-data taghhom ghal finijiet ta’ kummerc¢jalizzazzjoni
diretta.

Barra minn hekk, I-Artikolu 6(1)(b) ma jistax jipprovdi bazi guridika ghal reklamar online li jaghraf I-
imgiba sempli¢iment minhabba li, indirettament, dan ir-reklamar jiffinanzja I-forniment tas-servizz.
Ghalkemm dan l-ipprocessar jista’ jappogga t-twassil ta’ servizz, dan minnu nnifsu mhuwiex bizzejjed
biex jigi stabbilit li huwa mehtieg ghall-ezekuzzjoni tal-kuntratt inkwistjoni. ll-kontrollur ikun irid iqgis il-
fatturi deskritti fil-qosor fil-paragrafu 33.

Meta jitgies li I-protezzjoni tad-data hija dritt fundamentali ggarantit mill-Artikolu 8 tal-Karta tad-
Drittijiet Fundamentali, u meta jittiehed inkunsiderazzjoni li wiehed mill-ghanijiet ewlenin tal-GDPR
huwa li jipprovdi kontroll lis-suggetti tad-data fuq |I-informazzjoni relatata maghhom, id-data personali
ma tistax titgies bhala komodita negozjabbli. Anke jekk is-suggett tad-data jista’ jagbel mal-ipprocessar
tad-data personali,®® dan ma jistax icedi d-drittijiet fundamentali tieghu permezz ta’ dan il-ftehim.°

L-EDPB josserva wkoll li, f’konformita mar-rekwiziti tal-privatezza digitali u mal-opinjoni ezistenti tad-
WP29 dwar ir-reklamar li jaghraf I-imgiba,?! kif ukoll id-Dokument ta’ Hidma 2/2013 li jipprovdi gwida
dwar il-ksib tal-kunsens ghall-cookies,? il-kontrolluri jridu jiksbu I-kunsens minn gabel tas-suggett tad-
data biex igieghdu |-cookies mehtiega ghar-reklamar li jaghraf I-imgiba.

L-EDPB josserva wkoll li t-traccar u t-tfassil ta’ profili tal-utenti jista’ jitwettaq ghall-finijiet tal-
identifikazzjoni ta’ gruppi ta’ individwi b’karatteristic¢i simili, biex ikun possibbli reklamar immirat lejn
udjenzi simili. Dan l-ipprocessar ma jistax jitwettaq abbazi tal-Artikolu 6(1)(b), billi ma jistax jitqies

28 | -Opinjoni 6/2014 tal-Grupp ta’ Hidma tal-Artikolu 29 dwar il-kuncett ta’ interessi legittimi tal-kontrollur tad-data skont I-
Artikolu 7 tad-Direttiva 95/46/KE (WP217), il-pagna 17.

29 Ara d-Direttiva (UE) 2019/770 tal-Parlament Ewropew u tal-Kunsill tal-20 ta’ Mejju 2019 dwar ¢erti aspetti li jikkon¢ernaw
il-kuntratti ghall-provvista ta’ kontenut digitali u ta’ servizzi digitali.

30 Minkejja I-fatt li I-uzu tad-data personali huwa rregolat mill-GDPR, hemm ragunijiet addizzjonali ghalfejn l-ipprocessar tad-
data personali huwa kunéettwalment differenti minn pagamenti monetarji. Perezempiju, il-flus jistghu jinghaddu, li jfisser li I-
prezzijiet jistghu jitqabblu f'sug kompetittiv, u normalment, pagamenti monetarji jistghu jsiru biss bl-involviment tas-suggett
tad-data. Barra minn hekk, id-data personali tista’ tigi sfruttata minn bosta servizzi fl-istess hin. Ladarba jkun intilef il-kontroll
fuq id-data personali ta’ individwu, hemm il-possibbilta li dak il-kontroll jista’ ma jergax jinkiseb.

31 | -Opinjoni 2/2010 tal-Grupp ta’ #idma tal-Artikolu 29 dwar ir-reklamar online li jaghraf I-imgiba (WP171).

32 |d-Dokument ta’ Hidma 2/2013 tal-Grupp ta’ Hidma tal-Artikolu 29 li jipprovdi gwida dwar il-ksib tal-kunsens ghall-cookies
(WP208).

bhala oggettivament mehtieg, ghall-ezekuzzjoni tal-kuntratt mal-utent, li wiehed jittracca u jgabbel il-
karatteristici u lI-imgiba tal-utenti ghal finijiet relatati mar-reklamar lil individwi ohra.®

3.4 Ipprocessar ghall-personalizzazzjoni tal-kontenut3*

L-EDPB jirrikonoxxi li I-personalizzazzjoni tal-kontenut tista’ (izda mhux dejjem) tikkostitwixxi element
intrinsiku u mistenni ta’ ¢erti servizzi online, u ghalhekk, f'xi kazijiet tista’ titgies bhala mehtiega ghall-
ezekuzzjoni tal-kuntratt mal-utent tas-servizz. Jekk dan l-ipprocessar jistax jitgies bhala aspett
intrinsiku ta’ servizz online jiddependi fuq in-natura tas-servizz ipprovdut, I-aspettattivi tas-suggett tad-
data medju fid-dawl mhux biss tal-klawzoli tas-servizz izda wkoll tal-mod kif is-servizz jigi promoss lill-
utenti, u jekk is-servizz jistax jigi pprovdut minghajr personalizzazzjoni. Fejn il-personalizzazzjoni tal-
kontenut ma tkunx oggettivament mehtiega ghall-ghan tal-kuntratt sottostanti, perezempju fejn il-
konsenja tal-kontenut personalizzat tkun mahsuba biex izzid l-involviment tal-utent ma’ servizz izda
ma tkunx parti integrali mill-uzu tas-servizz, il-kontrolluri tad-data ghandhom iqisu bazi guridika
alternattiva, fejn applikabbli.

Ezempju 7

Magna tat-tiftix ta’ lukandi online timmonitorja I-prenotazzjonijiet tal-utenti fil-passat sabiex tohloq
profil tal-infig tipiku taghhom. Sussegwentement, dan il-profil jintuza biex jigu rrakkomandati lukandi
partikolari lill-utent waqt ir-rizultati tat-tiftix. F'dan il-kaz, it-tfassil ta’ profil tal-imgiba tal-utent fil-
passat u tad-data finanzjarja tieghu ma jkunx oggettivament mehtieg ghall-ezekuzzjoni ta’ kuntratt,
jigifieri I-forniment ta’ servizzi ta’ ospitalita abbazi ta’ kriterji partikolari tat-tiftix ipprovduti mill-utent.
Ghalhekk, I-Artikolu 6(1)(b) ma jkunx applikabbli ghal din I-attivita ta’ pprocessar.

Ezempju 8

Suq online jippermetti li xerrejja potenzjali jfittxu u jixtru xi prodotti. Is-suq jixtieq juri suggerimenti
personalizzati ta’ prodotti abbazi ta’ liem oggetti x-xerrejja potenzjali jkunu diga raw fuq il-pjattaforma,
sabiex izid I-interattivita. Din il-personalizzazzjoni mhijiex oggettivament mehtiega biex jigi pprovdut
is-servizz tas-suq. Ghalhekk, dan I-ipprocessar tad-data personali ma jistax jogghod fuq |-
Artikolu 6(1)(b) bhala bazi guridika.

33 Ara wkoll il-Linji Gwida tal-Grupp ta’ Hidma tal-Artikolu 29 dwar it-Tehid awtomatizzat ta’ decizjonijiet individwali u t-Tfassil
ta’ Profili ghall-finijiet tar-Regolament 2016/679 (WP251rev.01), approvati mill-EDPB, il-pagna 13.

34 Jista’ jkun ukoll il-kaz li servizzi online ikunu jridu jiehdu inkunsiderazzjoni d-Direttiva (UE) 2019/770 tal-Parlament Ewropew
u tal-Kunsill tal-20 ta’ Mejju 2019 dwar certi aspetti li jikkoncernaw il-kuntratti ghall-provvista ta’ kontenut digitali u ta’
servizzi digitali (GU L 136, 22.5.2019, p. 1), li se tibda tapplika mill-1 ta’ Jannar 2022.

